
Lutga tranter il Grischun Beat Clopath ed el Songaglies Remo Buechler. KY

Beat Clopath ha gudagnà
IlsGrischunshancumenzàbain
la festa da lutga grischuna/gla-
runaisa. Edi Philipp da Vaz sut
ha gudagnà ses emprims trais
cumbats. Beat Clopath da Pana-
duz ha cumenzà cun in pari ed ha
alura gudagnà ils proxims dus
cumbats. La surpraisa positiva è
Kaspar Marugg da Flearda, ch’ha
gudagnà sias emprimas lutgas
cun il maximum da 10 puncts.

A la festa a Cuira èn 140 lut-
gaders or da 6 chantuns da la par-
tida. Il Grischun è stà participà a
la festa cun 50 lutgaders. La festa
da lutga grischuna/glarunaisa è in
dals puncts culminants da l’onn
da lutga 2011. L’ultima festa da
lutgaders aveva gì lieu avant 10
onns en la metropola grischuna e
quai sin il Rossboden, questa gia-
da sin la plazza Quader.

A l’Alpinatlon en Engiadina
èsi stà bletschè fraid. Perquai
ch’i ha schizunt dà naiv en ils
auts, è la cursa vegnida scur-
sanida. Gia la partenza è stada
a Zernez enstagl a Bravuogn e
l’arrivada enstagl sin il Cor-
vatsch sin 3’300 meters, 600
meters pli bass sper la staziun
amez da la pendiculara. Gudag-

nà l’Alpinatlon, ch’è ina spezia
da gigatlon en in di, ha il tu-
destg Marc Pschebizin. Victura
da las dunnas è Andrea Huser.
Gudagnà la cursa per pèrs han
Barbara Bracher e Gabriel Lom-
briser, quella d’equipas da 5 dals
umens ils «ProSport Rookies»,
la pli svelta equipa da 5 dunnas
èn las “Engadiner Ladies”.

Alpinatlon fraid e bletsch

Aura variabla cun sulegl ed urizis
Situaziun generala: La Svizra res-
ta vinavant sut l’influenza da ina
zona da pressiun bassa cun il cen-
ter surDanemarc. El canalisescha
aria fraida ed umida vers las Alps.
Oz: Neblì e mo per part sulegliv.
Il suentermezdi singuls urizzis
en las muntognas. En la bas-
sa lev vent dal vest, en las
muntognas in lev fa-
vugn.
Prognosas:Il mardi varia-
bel, l’avantmezdi sulegliv, cunter
saira urizis. Cunfin da naiv sin
3500 meters, temperaturas da 18
fin 21 grads. Mesemna variabel
cun intgins urizis. La gievgia ne-
blì ed urizis. En il vest resti sitg.
Il venderdi parzialmain sulegliv.,
la saira urizis en muntogna.

DA CATRINA WALDEGG*

Cura che jau era anc in
uffant pitschen, na

vuleva jau nagut auter
uschè desperadamain sco
ina dentera, egliers e crut-
schas. Jau na sai betg pli da
nua che quest giavisch era
vegnì, ma i dat ina fotogra-
fia, sin la quala jau port
mes accessori preferì da lez
temp: egliers senza vaiders.
Tge maletg!

En l’emprima classa
m’aveva il dentist alura

prescrit ina dentera e suen-
ter l’emprim plaschair che
jau pudeva schizunt avair
ils bindels elastics enturn
ils «brackets» en tuttas co-
lurs, sun jau svelt arrivada
en la realitad. Ins na pude-
va betg mangiar ina ri-
schmelna senza avair dents
oranschs, sch’ins mastgava
caramellas da Caram-bar
avev’ins da temair che tut
crodia nauador e quels co-
ga guaffens faschevan mal!

Tschintg onns pli tard
sun jau finalmain ve-

gnida spendrada da quest
toc fildarom. Ed ussa
fatsch jau part da la nova
epidemia. I sa tracta d’ina
«malsogna studentica» che
vegn tractada cun egliers!
Igl è passà strusch in mez
onn che var 20 pertschient
da la glieud che sesa cun
mai en las prelecziuns ave-
va visità Fielmann, McOp-
tik e Koch Optik … ed us-
sa portan tuts in rom da
filfier sin il nas. Intgins, sco
jau, mo sch’i sto propi es-
ser, auters paran da sa sen-
tir pli in tellectuals cun
egliers, ma nus tuts essan
ussa persvadids ch’i n’eran
tuttina betg ils maletgs dal
beamer ch’eran diffus.

Oramai, quels egliers
… els èn adina

tschufs e l’enviern èn ins
gist tschorv mintga giada,
cura ch’ins entra en il
chaud. I dat els en tuttas

furmas, grondezzas e colurs
e natiralmain betg mo per
curreger la vesida, mabain
era per far experiments en
chemia, per nudar, ir cun
aissa u guardar Avatar en
3D. Ma era mia cunabitan-
ta mussava sintoms fitg ti-
pics che han da far cun
egliers: in rir en fatscha che
para d’esser fixà per adina.
En sasez ma legrava jau per
ella, ma quel sfrignir, trasor
e dapertut, el era omnipre-
schent e sch’i n’era ina gia-
da betg uschia pareva era
mia cunabitanta d’esser ab-
senta, silmain cun ils pa-
tratgs. Gea, quels egliers
rosa – bels per ella, ma
stentus per il mund enturn
che n’ha betg ina vesida re-
strenschida. Uss è passà in
mez onn ed er ella para
d’avair remplazzà ils vai-
ders da colur cun transpa-
rents. U forsa porta ella in
model monochel?

Cunquai ch’igl è stad èsi
era stagiun d’egliers

da sulegl. Era qua datti pu-
spè tut ils exemplars ed il
pli vegnan els plitost pur-
tads per motivs da moda,
ma natiralmain era per sa
proteger. Ins na sto betg
adina tschegnar e las colurs
paran bler pli intensivas.
Els na fan betg mal e sche
nus essan sincers, egliers da
sulegl èn era la persunifica-
ziun da chalira, bell’aura e
temp liber.

Damai, jau vuleva ina
dentera, egliers e

crutschas. Ussa hai jau gì
ina dentera, possed egliers
e stoss dir: La vita è bain
anc bler pli bella, sch’ins
guarda tras egliers da su-
legl.

*Catrina Waldegg è creschida si a
Savognin ed ha frequentà là la scola
rumantscha. En famiglia discurra ella
tudestg. Ella ha fatg la matura bilin-
gua ed ha cumenzà il settember, su-
enter in onn pausa, ses studi.

Fildarom e rom da filfier
■ CONVIVENZA

Vocabulari
fildarom = Draht
rom da filfier = Drahtgestell
dentera = Zahnspange
egliers = Brille
crutscha = Krücke
vaider = Glas
rischmelna = Rübe, Karotte
mastgar = kauen
coga guaffens = blöde Dinger
spendrar = befreien
malsogna = Krankheit
prelecziun = Vorlesung
tschuf = schmutzig
tschorv = blind
vesida = Sehschärfe
sfrignir = grinsen
tschegnar = blinzeln

Die Kolumne «Convivenza» er-
scheint in der Regel am Montag in
der «Südostschweiz» und in der
romanischen Tageszeitung «La
Quotidiana». Unterstützt wird das
Projekt von der romanischen
Sprachorganisation Lia Ruman-
tscha. Für Leserinnen und Leser,
die nicht Romanisch verstehen,
gibt es im Internet eine deutsche
Übersetzung, und zwar unter
www.suedostschweiz.ch/commu-
nity/blogs/convivenza.

OZ

Haustechnik im
Grossrats-Gebäude
wird saniert

Open Air
Val Lumnezia trifft
den Geschmack
BT und LQ erhältlich an Ihrem Kiosk

La Quotidiana 25-07-2011, p.12

strbar
chattà.ch


